
Gune Morea espazioa izango da lehen aldiz,

herritarairitsikoda
Ahoz Ahojaialdia

Otsailaren 24an hasiko da Ahozkotasunaren

baino gehiago eskainiko dituzte 6

Tolosaldeko herritar ugaribatu zen TOPAk larunbaterako egin zuen deialdira. A.IMAZ

Donostian artatuak
izatea eskatu dute

Jende ugari elkartu da TOPAK deituta Donostia ospitalean
egindako elkarretaratzean; Tolosaldeko herritarrek «Donostiako
ospitalean artatuak izateko eskubidea» aldarrikatu dute ~3

Otsailaren 24an

emango zaio hasiera
Ahoz Ahojaialdiari

Ahozkotasunaren nazioarteko jaialdia ospatuko dute
apirilaren 1a bitarte; Gipuzkoako 19 herritan, 60 hitzordutik
gora prestatu dituzte eta 30 artistek hartuko dute parte

Irati Saizar Artola

Badator beste urte batez Ahoz
Aho ahozkotasunaren nazioar-
teko jaialdia. Otsailaren 24tik
abiatuta, eskualdean zein Gipuz-
koako beste hainbat herritan,
ekitaldi eta ikuskizun desberdi-
nez gozatzeko aukera izango da,
30 artisten eskutik.

Denera hemeretzi herritan
izango dira hitzorduak, eta May
Gorostiaga Ahoz Aho jaialdiko
koordinatzaileak azaldu duenez,
Tolosa eta Ordiziako Udalei es-
ker ekartzen dituzte «punta-
puntako» kontalariak. Tolosaz
gain, Berrobi, Belauntza, Alegia,
Lizartza, Ibarra, Bidania-Goiatz,
Zizurkil, Abaltzisketa, Villabona,
Elduain eta Amezketak hartuko
dituzte kontalariak eskualdean.

Edizio honetarako 60 hitzordu
baino gehiago prestatu dituzte:
ikastaro desberdinak, hitzaldiak,
haur eta helduentzat formakun-
tzak, ipuin saioak... Egitarau
osoa Intujai teatroaren webgu-
nean dago ikusgai.

Parte hartzaileen artean, Eus-
kal Herriko kontalariekin batera,
nazioarteko sortzaileek ere har-
tuko dute parte, besteak beste,
Mexiko, Nikaragua, Japonia,
Frantzia edota Belgikatik etorri-
tako aditu eta kontalariak izango
dira.

KALABAZAKETA GEHIAGO
Urtero, urrezko kalabaza sariak
ematen dituzte. Martxoaren
25ean, VII. euskal kontalarien to-
paketan banatuko dituzte aur-
tengoak, Amarozko auzo etxean.
Euskal kontalari batek eta nazio-
arteko batek beste kalabaza bana
jasoko dute. Eta hirugarren kala-
baza ahozkotasunean «errefe-
rentziazko lan bat egin duenari»
ematen diote, Joxemari Karrere
kontalariak azaldu duenez. Aur-
ten, Anjel Lertxundi idazleari
emango diote, «bere lan litera-
rioetan ahozkotasunak sekulako
presentzia daukalako eta abile-
zia handia duelako ahozkotasu-
na literaturara eramateko».

I. g

Tolosako udaletxean egin zuten aurkezpen ekitaldia, ostiralean. |.5.A.

Euskal kontalarien topaketa
horretan, Dorleta Kortazar, Ines
Bengoa, Jokin Irungaray, Bego
eta Pedro Alabazan eta Ane Ge-
baraizango dira hizlariak, eta
ondoren, Yoshi Hioki japonia-
rrak ipuinak kontatuko ditu.
Eguerdian banatuko dira urrez-
ko kalabaza sariak, eta bazkaldu
ostean, Andoni Ollokiegiren es-
kutik musika izango da.

Horiez gain, bi gala egingo di-
tuzte: Tolosan izango da bat,
martxoaren 15ean, 10:00etan,
Leidorren. Bestea Ordizian, mar-

txoaren 24an, Barrenajauregian.
Galaren aurretik, XI. ipuin narra-
zio lehiaketa egingo dute. «<Edo-
nork hartu dezake parte, istorio
bat prestatu, hara joan eta konta-
tu besterik ez da egin behar»,
esan du Ifiaki Carretero kontala-
riak.

Bigala horiez gain, beste bi
gala txikiago ere prestatu dituz-
te: batetik, Lizartzan, martxoa-
ren Sean, 18:00etan, udaletxeko
areto nagusian, eta, bestetik,
Hernanin, martxoaren 17an,
18:00etan, Biteri kultur etxean.

KONTALARIEN SAIOAK ESKUALDEAN

Otsailak 24. Berrobiko etxolan,
20:00etan, ZoaMeza etaMaite
Franko.

Otsailak 26.Belauntzako kultur
etxean,18:00etan, Maider Alcelay
etalgor Sala.

Otsailak 27. Amarozko auzo etxe-
an,17:30ean, Ixabel Agirresarobe eta
OghohgoNancy Orumwense.
Otsailak 28. Alegiako udalliburute-
gian,17:00etan, ZoaMeza etaMaite
Franko, eta Amarozko auzo etxean,
20:30ean, Rutas mitologicas del
Pais Vascoliburuaren aurkezpena,
Aitor Ventureriaren eskutik.
Martxoak 4. Amarozko auzo etxe-
an, 20:30ean, Alberto Garcia.
Martxoak 6. Ibarrako kultur etxean,
18:00etan, Elssie Xalbador.
Martxoak 9. Bidania-Goiazko Txin-
kortaikastetxean, 11:30ean, Maider
Alcelay.

Martxoak 10. Berrobiko etxolan,
20:00etan, DorletaKortazar eta
CelineRipoll.

Martxoak 12. Zizurkilgo Plazida
Otafoliburutegian, 17:30ean, Dorle-
taKortazar eta Celine Ripoll.
Martxoak 13. Berazubiko auzo el-
kartean,17:30ean, Maider Alcelay
etalgor Sala.

Martxoak 14. Alegiako liburutegian,
17:00etan, MarthaEscudero eta
Marta Alzate.

Martxoak 15. Ibarrako kultur etxe-
an,18:00etan, Martha Escudero.
Martxoak 17. Abaltzisketako Txal-
buru eskolan, 1:30ean, Maider Al-
celay, etaBerazubiko auzo elkarte-
an, 22:00etan, Martha Escudero.
Martxoak 18. Villabonako Aljibean,
19:30ean,Martha Escudero.
Martxoak 19. Elduaingo kultur
etxean,18:00etan, Martha Escude-
roetaMarta Alzate.

Martxoak 21. Amarozko auzo etxe-
an, 20:30ean, Imanol Arabaolaza.
Apirilak 1. Amezketako kultur etxe-
an,18:00etan, ltziar Saenzde Ojer
etaJoxan Arrue.

Joxe Mari Villanueva alkategaia, Jose Ighacio Asensio alderdikidearekin. |.S. A.

Villanuevaizango
daPSE-EEren
alkategaia Tolosan

Duela lau urteko «ilusio, gogo eta emozio
berberekin» aurkeztu du bere hautagaitza
Joxe Mari Villanueva alkategai sozialistak

L.S.A. Tolosa

Lau urtetan zinegotzi modura
lortutako esperientziari esker,
«prestatuago» sentitzen dela
adierazi du Joxe Mari Villanue-
vak, «gogo indarberrituekin»
aurkeztu da berriro ere, «tolosar
guztien zerbitzura egoteko».

Alderdiak ostiralean egin zuen
aurkezpen ekitaldia, Jose Igna-
cio Asensio Gipuzkoako PSE-
EEko idazkari nagusi eta ahal-
dun nagusigaiarekin batera. Vi-
llanuevak aitortu du udal
kudeaketa ez dela erraza: «Udal
kudeaketa oso konplexua eta
motela da, dedikazio eta prestu-
tasun handia eskatzen du». Hala
ere, «lan ona» egiten jarrai deza-
keela uste du, «entzute aktiboa,
enpatia eta asertibitatea, lanaeta
umiltasuna» aplikatuta.

Tolosar guztientzat «errefe-
rente demokratikoa» izateko
helburuarekin aurkeztu da so-
zialista tolosarra. «Erreferente
izatea nahi dut herritarren oina-
rrizko eskubideak bermatzeko
borrokan, bereziki, behartsue-
nen eskubideekin; erreferente
zerbitzu publikoen defentsan,
horien pribatizazioaren aurrean;
erreferente Tolosa progresista,
ezkertiar, parekide, feminista,
plural, euskaltzale eta eleaniztu-
naren defentsan».

Era berean, gogorarazi du so-
zialistek Tolosako eta Tolosalde-
ko osasun egoera salatu dutela,
eta Osakidetzari berriro eskatu
dio «behar diren neurriak» har
ditzala, Tolosaldeko osasun la-
guntza Gipuzkoako gainerako

eskualdeetako kalitate, zerbitzu
eta baliabide berdinetan eman-
go dela bermatzeko. Horregatik,
berriro exijitu du Tolosaldeko os-
pitalearen plan funtzionala eta
kronograma aurkezteko.

LAUURTEZLANEAN

PSE-EEk EAJrekin duen koalizio
gobernuan hartu du parte Villa-
nuevak eta kirol arloa kudeatze-
az arduratu da azken lau urtee-
tan. Esan du Tolosak behar zuen
«egonkortasuna» ekarri dutela
sozialistek, eta proiektu «garran-
tzitsuak» atera dituztela aurrera,
hala nola, Usabalgo zelaiak be-
rritzea eta hirugarren fasea
amaitzea; pump-track zirkuitua,
ibai ondoko pasealeku berri bat
eta aisialdirako gune bat; Uztur-
pe pilotalekuko estalkia berri-
tzea eta Zumarditxikiko proiek-
tua gauzatzen jarraitzea.

Jose Ignacio Asensiok esan du
Villanuevaren lankidetza «fun-
tsezkoa» izan dela azken legegin-
tzaldian. «Giltza izan da proiektu
garrantzitsuak bultzatzeko, argi
baitu sozialisten helburua herri-
tarrei bizitza hobetzea dela».

Sozialistek Tolosarako proiek-
tu bat dutela azaldu du Asen-
siok: «Villanuevaren hautagaitza
proiektu zehatz batek berma-
tzen du, Tolosarekin konpromi-
soa duen proiektu ezkertiar ba-
tek, eta proiektu horretan bere
buruaislatuta ikusiko du ildo
progresistan pentsatzen eta jar-
duten duen herri honen gehien-
goak. Joxe Marirekin, jendearen
bizitza hobetuko duen proiektua
daukagu».

Jendetza
elkartuda
Donostia
ospitalean

Tolosaldeko herritarrek
«Donostiako ospitalean artatuak
izateko eskubidea» defendatzeko
elkarretaratzea egin dute

Asierimaz

TOPAKk eginiko deialdiari eran-
tzun «bikaina» eman diote es-
kualdeko herritarrek. Tolosalde-
tik eta Andoaindik hiru autobus
gerturatu ziren larunbatean Do-
nostia ospitalearen aurrera.
Hainbat herritarrek protesta os-

pitale barrura ere eraman zuten,
bertan eserialdia eginez.
Tolosaldeko ospitale berria
martxan jarri bitartean, paziente
bat Tolosaldean eskaintzen
zaion arretarekin ados ez badago
aukera izan dezala Donostia 0s-
pitalera eta hango espezialisten-
gana joateko, Asuncion Klinika-

Herritar ugari elkartu zen larunbatean Donostia ospitalearen aurrean. A.IMAZ

rekin sinatu zen hitzarmenaren
aurretik egiten zen bezala. Hori
da Tolosaldea Osasun Publikoa-
ren Aldeko plataformak Donos-
tiako ospitalearen aurrean alda-
rrikatu zuena. «Eta Tolosaldean
jasotzen duen arretarekin gustu-
ra dagoenak jarrai dezala klini-
kara eta haren kontsultategieta-
rajoaten», zehaztu zuten.
Tolosaldean «arazo larri baten
aurrean» gaudela iritzi diote TO-
PAKko kideek: «Batetik, Asuncion

Klinikari espezialistak falta zaiz-
kio, eta bestetik, klinikako espe-
zialista gehienek ez dute titulu
homologaturik». Horri azpiegi-
tura gabeziak gehitu behar zaiz-
kiola uste dute plataformako ki-
deek, «batik bat, larrialdietan eta
kirofanoetan».

Gainerako eskualdeetan jaso-
tzen den arretatik Tolosaldea
urrun dagoela uste dute. Ospita-
le berria eraikitzerako hamar
urte igaroko direla kalkulatu

dute, eta onartezina iruditzen
zaie egoera: «Ez da bidezkoa, ez
eta ekitatiboa, berriro ere ho-
rrenbeste urtetan jasan behar
izatea duela urte batzuetatik
hona jasaten ari garen bigarren
mailako arreta hori». Mobiliza-
ziorik gabe konponbiderik ez da-
goela esan zuten larunbatean.
Hain justu, bertan izan ziren, es-
kualdeko herritarrekin batera,
Alkateen Mugimenduko kideak
ere.

Asuncion Klinikari buruzko azken berriek bere esperientzia kontatzera bultzatu dute A.L.; hasieran izen-abizenak
emateko prest zegoen, baina ingurukoen «kezkak eta izan ditzaketen ondorioek», ezkutatzera behartu dute

«Ez diot inori opa pasa genuen hilabete hori»

A.imaz

ere bizipena familiari
lotutakoa da. «Nire
amarekin gertatu
zen, 2021eko urrian»,
gogoratu du A.L.-k:
«Analisi arrunt batean, odolean
zerbait kezkagarria egon zitekee-
la ikusi zioten, benetan larria
izan zitekeen gaixotasun bat.
Proba gehiago egin behar zitzaiz-
kiola esanez deitu zigun hemato-
logoak berak. Garai hartan he-
matologoa Asuncionen zegoen,
presentzialki lanean».

Lehen proba egin ondoren, bi-
garrengo bat egin behar ziotela
esan zioten A.L.-ren amari, «ze-
hatzagoa». Hilabeteko tartea
eman zioten bigarren proba hori
egiteko. Lehenengoaren emai-
tzak, berriz, aste pare baterajaso-
ko zituztela esan zieten, «presen-
tzialki». Bi aste horien bueltan,
ordea, hitzordua baino bi egun
lehenago, SMS mezu bat jaso zu-
ten Asuncion Klinikatik: «Zita
hori presentzialki ez zela egingo

esan ziguten, telefonoz baizik».
Goiz guztia telefonoari begira
pasa zutela dio eskualdeko herri-
tarrak, deiaren eguna iritsia bai-
tzen: «Inork ez zuen deitu. Hu-
rrengo egunean ere inork ez
zuen deitu. Eta horrela egun ba-
tzuk pasa genituen. Inork ez zue-
la deitzen ikusita, haserre bate-
an, klinikara bertara joan nin-
tzen». Bertan, bezeroaren arreta
zerbitzura deitu behar zuela
esan zioten A.L.-ri. «Deika eta
deika aritu nintzen, eta hasiera
batean, inork ez zuen erantzu-
ten. Erantzuten zutenean, inoiz
ez zegoen guri erantzuna eman
behar zigun pertsona. Deituko
zidatela esaten zidaten, baina ez
zuten deitzen».

Tarte guzti horretan, familiak
buruan gauza bakarra zuen:
«Amak gaixotasun larri bat izan
zezakeela besterik ez genuen
pentsatzen; minbizi bat izan zi-
tekeela. Lehen analisi arrunta-
ren ondoren hori helarazi zitzai-
gun guri. Izan zitekeela eta kon-
trolatu beharra zegoelan.

HEMATOLOGIA ZERBITZURIK EZ
Gauza nola zihoan ikusita, A.L.
eta bere ama Asuncion Klinikara
joan ziren: «Zuzenean zuzenda-
ritza zegoen lekura joan ginen,
etaedukazio guztiz hartu gintuz-
ten. Oso haserrejarri nintzela go-
goan dut. Aurpegira barrez aritu
zitzaizkigula ikusten nuen, eta
zurikeria horren aurrean, orain-
dik eta haserreago jarri nintzen.
Zer gertatzen zen galdetu ge-
nuen; inork ez zigula deitzen».
Ordurako kalean bazebilen zu-
rrumurru bat: «<Hematologoa
Asuncionen presentzialki ez zela
arilanean entzun genuen, eta
hori horrela ote zen galdetu
nien. Egia zela esan ziguten, Ma-
drildik bat etortzekoa zela baina
azkenean urtarrilera arte ez zela
etorriko. Esaten ari zarete ez
daukazuela une honetan hema-
tologorik, eta gezurretan aritu
zaretela tarte guzti honetan; nire
amari oraindik ez zaizkio emai-
tzak iritsi. Dena onartu ziguten,
eta horren aurrean, espedientea
Donostiara eramatea eskatu

nuen. Beraiek hori ere onartu zu-
ten, eta Donostiatik deituko zi-
gutela esan ziguten».

Baina berriro ere ez zuen inork
deitzen, eta hori ikusita, eskual-
deko herritarra Donostiara joan
zen: «Asuncionetik inongo espe-
dienterik ez zitzaiela iritsi esan
ziguten. Bidaliko zutela, ahalik
eta azkarren egingo zutela, ahal
zuten zerbitzu onena ematen ari
zirela eta abar esan zizkiguten
Asuncionen, eta berriro ere ge-
zurretan».

Familiako medikuaren bitar-
tez, azkenean, lortu zuten espe-
dientea Donostiara eramatea.
Tarte horretan, Asuncionetik
deitu zieten: «Barkatzeko eta
mediku batek ikusiko zuela nire
amaesan ziguten. Joan ginen eta
zorionez ez zela gaixotasun la-
rria esan zigun medikuak. He-
matologoa ote zen galdetu nion,
eta berak ezetz. Emaitza haietan
berak zer ikusten zuen esan zi-
gun, baina ez zela espezialista;
Donostiako hematologia sailean
begiratu beharko zutela zehazta-

sun gehiago izateko. Egia esan,
mediku hark lasaitasuna eman
zigun. Azkenean, hariari tiraka,
bera ere Asuncionetik joatekoa
zela onartu zigun, beste espezia-
lista asko bezala».

Donostian jasotzen ari diren
zerbitzuarekin gustura daude
A.L. eta bere ama. 2021 urte
amaiera horretan bizitakoa, or-
dea, ez dute ahazten: «Ez daukat
zalantzarik mediku horien pro-
fesionaltasunaz, baina bai ges-
tioaz. Kudeaketa argi ikusi dut
ustela dela. Ez diot inori opa
nahi guk pasa genuen hilabete
hori. Ozen salatu beharra dago».

A.L.-rentzat ez luke hain zaila
izan behar egia kontatzeak: «He-
rritarrei gardentasunez hitz egi-
tea sinplea dela uste dut. Osasu-
naz ari gara. Ez dut uste gezurre-
tan ibiltzeko lekua denik.
Hasieratik hematologia sailaren
egoera zein zen kontatu izan ba-
ligute, azkarrago mugituko ni-
tuzke gauzak, etadena Donostia-
rabideratu. Ez genuke itxaronal-
di hain luzea izango».

Josu Artutxa Dorronsoro

Aurten normaltasun 0soz ospatu
ahal izango dituzte herritarrek
Tolosako Inauteriak. Otsailaren
16tik2leraizangodira, etabi berri-
kuntza nagusi izango dira. Bate-
tik, eta txosnaren lekualdaketa
dela-eta, Sokamuturra ez da Pla-
za Berrian egingo, Plaza Zaharre-
an baizik. Gainera, Asteartita
Eguneko txarangen bilkura, Pla-
zaBerrian egin izan dena, Euskal
Herria Plazan izango da. Horre-
taz gain, karroza eta konpartsen
ibilbidean, antolaketan eta lehia-
ketan ereizango dira berritasu-
nak, eta, esaterako, saridunek hu-
rrengo urtean non kokatu aukera-
tuahalizango dute.

Bestetik, lehen aldiz, Sexu-Bizi
Gune Morea espazioa jarriko du-
te inauteri egunetan. «Eraso ma-
txisten aurkako babeserako, in-
formaziorako eta aholkularitza-
rako gunea izango da, esku-har-
tzeak, harreman eta sexualitate
osasuntsuak bultzatzea helburu,
prebentzioa osotasunean landu
etajaiinguruetara hurbilduz».
Otsailaren 19an, Zaldunitan; eta
20an, Astelenitan, 00:00etatik
03:00etara egongo da zabalik,
San Frantzisko eliza ondoan.

Joka Sano! #LIBRENonahi
kanpainarenbarruan «Erasoma-
txistarik gabeko jaien alde» dio-
ten kalkomaniak eta pegatinak
jarriko dituzte eskuragarri erai-
kin publikoetan, eta saltoki, ta-
berna edota kaleko panelen bi-
dez ere zabalduko dute kanpai-
nari buruzko informazioa. Ho-
rrez gain, Udaltzaingoaren tele-
fono zenbakia zabalduko dute,
erasoen aurrean herritarrek mo-
du aktiboan erantzun dezaten.
«Tabernariei alkateak sinatuta-
ko gutun bat bidaliko diegu, era-
somatxistabat gertatzen denean
jarraitu beharreko gomendioe-
kin». Zaintza lanetarako errefor-
tzua ere egongo da, eta Ertzain-
tza eta Udaltzaingoaren artean
modu koordinatuan aritzeko
protokoloazehaztu dutelagaine-
ratu dute.

Ostegunean aurkeztu zituzten Tolosako udalatxean, 2023ko Tolosako Inauteriak. J. ARTUTXA

Lehen aldiz Gune
Moreaizangoda
Tolosako Inauterietan

Otsailaren 16an lehertuko dira Tolosako Inauteriak eta
2lera arte luzatu; aurtengo berrikuntzen artean, Sokamuturra
Plaza Zaharrera lekualdatu dutela zerrendatu daiteke

KARROZAK ETA KONPARTSAK

Olatz Peon Tolosako alkateak
esan du karroza eta konpartsen
ibilbide eta antolaketan ere
berrikuntzak egongo direla aur-
ten. 19 karrozak eta konpartsak
eman dute izena; 15 karroza txiki
ere aterako dira. San Frantzisko
kalean 12 karroza egongo dira, 2
Trianguloa plaza parean eta gai-
nerakoak Rondilla kalean. San
Frantzisko kalean sistema elek-

trikoa jarriko dute eta hortik
hartu ahal izango dute karroza
zein konpartsek argindarra, ez
dute beraz, sorgailurik izango.
Karroza txikiak, berriz, Foru
Kalean eta Nafarroa etorbidean
egongo dira, eta sorgailuak era-
bili beharko dituzte. Argindarra-
rena lehen aldiz egingo dute
aurten, eta beraz, «proba modu-
ra» balioko duela esan du alkate-
ak.

Zarataren gaiari heltzeko
asmoz, eta 2020an abiarazitako
lanketari jarraituz, zarataren
neurketak egingo dira inauteri
egunetan eta zaintza lanetarako
talde bat osatuko da, neurriak
eta musika mugak errespetatzen
direla ziurtatzeko. Musika
beranduenez 01:30ean itzali
beharko da. Karroza txikien
kasuan, musika 23:00etarako
itzali beharko dute.

R.ZABALA

SINCE MORE THAN 200 YEARS

BAZKARIAK
ETA AFARIAK
asteazkenetik
larunbatera.

Egin zure
erreserba!

GAINONTZEKO
EGUNETARAKO
KONTSULTATU

GARAGARTZA BASERRIA + ADUNA - INFO@RZABALA.COM

Atarikideentzat dortsala eta kamiseta ditugu

33. LILATOIAN

Martxoak 5ean Donostian

Zozketan parte hartzeko osteguneko 11:00ak arte 943 65 56 95 edo www.ataria.eus

HAURRAKETA GAZTEAK

Izarne Iglesias Kultura zinego-
tziak eman ditu egitarauaren
nondik-norakoak. Urtero bezala
inauterien aurreko larunbatean,
otsailaren 11n, izango dira Kalde-
reroak eta Kabi Alai Kuttunak
botako du txupina Ostegun Gize-
nean. «Ohikoa den egitarauaz
gain, Txutxu Trena egongo da Zal-
dunita bezpera goizean», gainera-
tudu.

Gaur 16:00etanjarriko
dirasalgaizezen
plazako sarrerak
‘Bibe.me’
webgunearenbidez

Astelenitan, aisialdi taldeen
egunean, 5 aisialdi talde eta ia
1.400 haur eta gazte aterako di-
rela esan du Iglesiasek. Asteleni-
tako programazioari dagokio-
nez, bereziki gazteei zuzenduta
egongo dela esan du zinegotziak.
14:30ean Pottotte elektrotxaran-
ga Oria kaletik aterako da Alon-
degia plazarainoko bidea egite-
ko. Plaza horretan Gazteako gu-
neaegongo da eta 16:00etatik
19:00etara Ayvee eta DJ Oihan
Vega ariko dira musika jartzen.

ZEZEN PLAZA

Zezen plazako sarrera-irteerak
musikarik gabe egingo dira, iaz
bezala, eta txarangak eta herrita-
rrak zalditegitik sartuko dira.
Gaur jarriko dituzte salgai inau-
terietarako zezen plazako sarre-
rak, Bibe.me atarian. 16:00etan
zabalduko da salmenta, eta
internetez erosi beharko dira.
Pertsona bakoitzak gehienez
bost sarrera erosi ahal izango
ditu. Aurten, sarrerak erosteko
itxaron gela birtual moduko bat
egongo da. Palkoetako sarrerak,
halaber, harmailetako sarrere-
kin batera jarriko dira salgai.
Guztira 12 palko daude zezen
plazan eta bakoitzak 17 eserleku
ditu. Palkoak, baina, zatiezinak
dira eta horrenbestez, osorik
erosi beharko dira, hau da, 17
sarrera palkoko. 17 sarrerak
eskuratu ahal izateko, erosketa
egiterakoan jasoko den agiria
aurkeztu beharko da kultur etxe-
an.

Azkenik, aipamen berezia
egin diote Sukalde elkarteari eta
bere txarangari, 50. urteurrena
betetzen baitute. Efemeridea
ospatzeko, elkartearen izena
daraman habanera estreinatuko
du txarangak Ostegun Gizenean.
Koldo Tarragona elkarteko kide-
ak egin du. Horrez gain, Tolosa-
ko Udal Musika Bandak inauteri
kontzertuan elkartearen ereser-
kia interpretatuko du.



Ataria.eus-107.6 fm
ASTEARTEA, 2023kootsailaren7a

INAUTERIAK' TOLOSA |05

TxoznaBatzordeak esan du
egitarauarekin aurrera
jarraituko duela Plaza Berrian

Ezker abertzalearen «jokaldia» salatu du eta dei egin diote,
desadostasunak, proposamenak edota Plaza Berrian txosna
jartzeko asmoa izanez gero, eurengana gerturatzeko

Erredakzioa

Tolosako Txozna Batzordeak
kanpaina bat abiarazi zuen, aur-
tengo inauterietan txosnak Eus-
kal Herria Plazan jartzeko «uda-
lak ezarritako debekua» dela eta,
eta orain iragarri du antolatutako
egitarauarekin jarraituko duela
Plaza Berrian. Udalaren debekua-
ren arrazoia «txosnak ahultzeko
estrategia» bat dela esan dute eta
hori delaeta, erasoari aurre egitea
«beharrezkoa eta zilegi» dela.
Esan dute inauteriak gainean
ditugun honetan, eta txosna jar-
tzeko aukerarik gabe geratzeko

arriskuaren aurrean, batzordea
«behartuta» sentitu dela aurten
txosna Plaza Berrian jartzera.
«Euskal Herria plazarako antola-
tuta genuen egitaraua Plaza Be-
rrian antolatuko dugu, nahiz eta
ez den ohiko baldintza egokietan
emango, ez espazioz, eta ezta ko-
kapenezere».

Eraberean, ezker abertzalea-
ren «jokaldia» salatu dute. «Tx0z-
na batzordea osatzen duten gai-
nerako sei eragileak txosnaren in-
teresen defentsan eta udalaren
proposamenaren aurka ari ziren
bitartean, eta Plaza Berriko auke-
raren gainean oraindik erabakirik

hartu gabe zegoenean, Ernaik eta
Sortuk Plaza Berria beraientzat
hartzeko saiakera abiatu dute.
Hori justifikatzeko, Euskal Herria
Plazako kanpaina kriminalizatu
dute, bertako eragileen bazterke-
tadakarren mugimendu baten
bitartez». Hori dela eta, dei egin
diote ezker abertzaleari, desados-
tasunak, proposamenak edota
Plaza Berrian txosna jartzeko as-
moa izanez gero, beraiengana
gerturatzeko. «Hau da Tolosako
eragile politikook bestelako festa
gune bat antolatzeko daukagun
tresna, inongo beto politikorik
jartzen ez duena».

Plaza Berriko gunerako
proposamenaluzatudute

Erredakzioa

Hainbat eragilek eta norbanakok
egun guztiko erabilera izango
duen festagunea egiteko proposa-
mena egin dute. «Plaza Berrian
Festagune bat martxan jartzeko
borondatea adierazi genuen eta
luzatzen dugun proposamena lo-
gika beretik doa», esan dute.
Hainbat proposamen biltzen di-
tuen dokumentua adostu dute,
baina ez dela dokumentu itxi bat
esan dute.

Dokumentu horrek, besteak
beste, gune horrek egun guztiko

erabilera izatea nahi dutela bil-
tzen du. Eta horretarako mahaiak
eta aulkiak egotea proposatzen
dute, herritarrek bertan egoteko
aukera izan dezaten. Karpa hori
ahalik eta diafanoena izatea pro-
posatzen dute, aterpe handia
izango duena, euria eginez gero
babesteko, eta hori lortzeko eda-
riak saltzeko 3 kaseta karpatik
kanpo egotea nahi dute.

Eraso matxistei aurre egiteko
protokoloari lotuta esan dute To-
losako Udalaren eta Tolosaldeko
Asanblada Feministaren artean
adostutako protokoloa jarraituko

dutela. Eta egitarauan hainbat
berrikuntza proposatzen dituzte;
Ostiral Mehean emakumeen
danborrada ateratzen denez,
«hori ere kontzertuetan islatzea»
eta karpan joko luketen taldeak
emakumeez osatuak izatea, eta
Zaldunita bezperan migranteen
komunitatearekin elkarlanean
egitarau bat zehaztea, Jatorkin
elkartearekin batera.

Musikaren dezibelioak eta za-
ratari lotuta itxiera orduak eta
kontzertuen ordutegiak aurrez
zehaztea nahi dute, eta baita ere
kontzertuak ez izatea gauero.

Bizilagunek
txandakatzea

betetzea

nahidute

Euskal Herri plazako hainbat
bizilagunek esan dute hamabost urte
daramatzatela txandakatzea eskatzen
eta udalarekin horrela adostu zela

Erredakzioa

Euskal Herria plazako etainguru-
ko bizilagunek adierazi dute ha-
mabost urte baino gehiago dara-
matzatela inauterietan txosnagu-
nearen txandakatzea eskatzen,
eta bete dadila exijitu dute.

Bizilagunek esan dutenez, ez
zaie axola zer eragilek osatzen di-
tuzten txosnak. «Gure elkarrizke-
tatzaile baliagarria udala izan da
beti, eta txandakako kokapena
bere garaian adostu zen». Txan-
dakatzeaz ari direnean ez direla
soilik herriko bi espazioren ingu-
ruan ari ere esan dute, «beste ba-
tzuk kontuan hartzea gustatuko
litzaiguke».

Euskal Herria plazako eta ingu-
ruko bizilagunak direla azaldu
dute, hau da, Andia, Inpernu, An-
tonio Lekuona, Beotibar eta Sol-
dadu kalean bizi diren tolosarrak.
«Plazako etxebizitza batzuek ere
Rondilla kalera ematen dute»,
esan dute. Euskal Herria plazan
jarduera ugari egiten direla gogo-
ratu dute eta tabernak ere badire-
la bertan: «gutxi gorabehera, 10
ostalaritza-establezimendu dau-
de gure inguruan, eta ia guztiek
terraza dute. Ez dugu ezer horren
kontra, baina uste dugu erraza
delaulertzea horrek dakarrena.
Urteko asteburu guztietan (aste-
buruetan bakarrik baikorrak iza-
nik), zarata-maila, goizez, arra-

tsaldez eta gauez, goizaldeko
ordu txikiak arte, oso altua da. Zi-
kinkeria bezalako arazoez ez hitz
egiteagatik...». Bizilagunek eska-
tuta, udalak asteburuetan komu-
nakjarri behar izan dituela Andia
eta Antonio Lekuona kalean ere
gogoratu dute.

Bestalde, «erabilerak bateraga-
rri egiteko, jarrerak hurbiltzeko
eta aisialdiak dakarrenari irtenbi-
de egokiak bilatzeko helburuare-
kin», Euskal Herria plazako eta
inguruko bizilagunek hainbat
ekarpen eta alegazio egin dizkie-
tela udalak berriki prestatu di-
tuen ostalaritzako, terrazen eta
zarata eta bibrazioen ordenantzei
esan dute: «Besteak beste, aisial-
diko zaraten mapa bat egitea, bi-
zilagunok zein neurritaraino gau-
den ikusgai jakiteko eta, horrela,
kutsadura akustikoa murrizteko
eta gure etxebizitzek jasaten du-
ten bibrazioa ebaluatzeko plan
estrategiko bat diseinatu ahal iza-
tekow.

Bizilagunek esan dute inaute-
riak gogoko dituztela, etajaiaz go-
zatu nahi dutela. Esan dute, hala-
ber, ulertzen dutela egun horie-
tan zarata areagotzea, ostalaritza
beranduago ixtea edota itxi eta
gutxira garbiketa-lanak hastea,
baina diote ez dela zarata-maila
bakarrik, eta plazako etxeen egi-
tura egurrezkoa dela, «gure etxe-
bizitzak dardarka daude».

Aurrematrikula irekia
otsailaren 13tik 24ra

KIROLEMAITZAK

ERREGIONAL OHOREZKO MAILA
BIGARREN BMAILA GIZONEZKOAK
19. jardunaldia 20. jardunaldia
VilaverdeF. -Lauburulbarra  1-1 | TolosaCF - Vasconia 1-0
Sailkapena Sailkapena
1. Anaitasuna 47p | 1.Hernani 40p
6.Lauburulbarra 31p | 7.Urola 30p
8.TolosaCF 29p
Hurrengo jardunaldia
Lauburulbarra(6)-MM.Rib.deN.(9) | Hurrengo jardunaldia

Zumaiako (10) - Tolosa CF (8)

HIRUGARREN MAILA

18. jardunaldia ERREGIONAL OHOREZKO MAILA

Laskorain - Mondrate 6-1 | EMAKUMEZKOAK

Leioako Ibaraki - Tolosala 6-2 | 18.jardunaldia
Marifio - Tolesa CF 2-4

Hurrengo jardunaldia

Lagun Onak (14) - Laskorain (4) Hurrengo jardunaldia

Tolosala (11) - Kukuyaga (12) Tolosa CF (12) - Bergara (15)

GIPUZKOAKO SENIORMAILA GORENGO MAILA GIZONAK

Sailkapena 18. jardunaldia

4. AmaTeep Tolosala 6p | TolosaCF- Getariako 2-4

5.Anoeta 5p | Antzuola - Billabona 0-1

6.Lauburulbarra p | Beasain-Danena 6-0

Hurrengo jardunaldia GORENGO MAILA EMAKUMEAK

Anoeta (5) - Lauburulbarra(6) 17. jardunaldia

AmaTeep Tolosala(4) - Ordizia (1) AiztondoNeskide - Zestoa  4-2
1.ERREGIONALA, KOPA

1.MAILA NAZIONALA 2.jardunaldia

18. jardunaldia SanMarcial - Intxurre 0-0

Tolosa CF Eskubaloia-Egia 28-19

Sailkapena EUSKALLIGA,1.MAILA

1.Helvetia Anaitasuna 31p | 14.jardunaldia

2.Romo Broker Kirol 29p | Redline Mekanika TAKE 55

5. Tolosa CF Eskubaloia 25p | Mondragon Unibertsitatea 52

Hurrengo jardunaldia Sailkapena

Ereintza Aguaplast (12) 1.RedlineMekanikaTAKE =~ 13-1

TolosaEskubaloia (5) 2.ValledeEgues 12-2
3.Ulaxia n-3

1.LURRALDEKO SENIORMAILA

15. jardunaldia Hurrengo jardunaldia

Tolosa Eskubaloia 27 | LaSalleBibao(8)

Txingudi Zubieder 23 | Redline Mekanika TAKE (1)

Hurrengo jardunaldia GIPUZKOAKO 1. MAILA

Urnieta Quel Abogados (3) 6. jardunaldia

Tolosa Eskubaloia (8) Eguzkitza SagardotegiaTAKE 41
CD Internacional 34

1.MAILANAZIONALA Sailkapena

18. jardunaldia 1.EasoBasket 5-1

TolosaCF - Aurrerade Vitoria  5-0 | 2. Atletico San Sebastian 5-1
3.Eguzkitza Sagar. TAKE 5-1

Sailkapena

1.Real SociedadB 44p | Hurrengo jardunaldia

13.Logrofies 18p | Erroibide Urbycolan(7)

14.TolosaCF 12p | Eguzkitza Sagardotegia TAKE (3)

Hurrengo jardunaldia SENIOR GIZONEZKOAK 2. MAILA

Real SodiedadB (1) Hurrengo jardunaldia

TolosaCF (14) Bosteko Irauli - Elorri-Aldapa

AltunalIll.ak eta

Tolosak hanka bat
dutefinalerdietan

Laso eta Imazi irabazi diote asteburuan, eta ia ziurtatuta
dute bigarren postua; Jakak eta Arangurenek bigarren
garaipena lortu dute, eta Pefia II.ak ezin izan du irabazi

Erredakzioa

Binakako Pilota Txapelketaren
hamaikagarren jardunaldia jo-
katu da asteburuan, eta pixkana
argitzen doaz bikote bakoitzaren
aukerak txapelketan jarraitzeko.
Altuna III.ak eta Tolosak kolpea
eman dute mahai gainean: Laso
eta Imazi 8-22 irabazi diete aste-
buruan, eta bigarren postua sen-
dotu dute. Horrela, 8 garaipen
pilatu ditu eskualdeko bikoteak,
eta Laso-Imaz sei garaipenetan
utzi, hirugarren postuan. Amez-
ketarrak eta anoetarrak oso gertu
dute zuzenean finalerdietara
sailkatzeko aukera. Hurrengo
jardunaldian irabazten badute
edo Laso eta Imazek galdu, ziur-
tatuta izango dute bigarren pos-
tua, eta beraz, finalerdietako
postua eurenaizango da.

Jakak eta Arangurenek biga-
rren garaipena lortu dute aste-
buruan. Peio Etxeberria eta Re-
zustari 22-11 irabazi diete, eta

oraindik matematikoki aukera-
ren bat badute txapelketan ja-
rraitzeko, baina horretarako fal-
ta diren hiru partidak irabazi be-
har dituzte, eta Etxeberria eta
Rezustak hiru partidak galdu be-
harko lituzkete. Pefia asteburu
honetan Eskirozekin lehiatu da,
Mariezkurrena lesionatuta zego-
elako. 22-11 galdu dute Elordi eta
Zabaletaren aurka, eta bost ga-
raipenekin seigarren postuan
daude. Tolosarrak eta bere biko-
tekideak adi egon beharko dute,
Ezkurdia eta Martija hiru garai-
penekin daudelako, asteburu
honetan irabazi ostean, eta Pefia
IL.ari eta Mariezkurrena IL.ari ko-
meni zaie hurrengo partida ira-
baztea, urduritasunak uxatzeko.

ELIZEGI TXAPELKETATIK KANPO

Promozio mailako iazko txapel-
dunordea izan zen Iker Elizegi
atzelaria, eta aurtengoan txapel-
ketatik kanpo geratu da. Zubiza-
rreta IIl.a bikote duela, jokatuta-

ko hamaika jardunaldietan ga-
raipen bakarra lortu dute, eta da-
goeneko ezin dira txapelketan ja-
rraitu ahal izateko seigarren pos-
tura iritsi. Asteburuan Alberdik
jokatu du Zubizarreta Ill.aren or-
dez, eta 22-8 galdu dute Victor
eta Gaskueren aurka.

Martxel Iztueta tolosarrak 0so
gertu du aurrera egitea bere le-
hen txapelketan, baina ez du
oraindik matematikoki ziurtatu-
ta. Agirre bikote duela bost garai-
pen lortu dituzte orain arte eta
seigarren postuan daude. Egigu-
ren V-Erostarbe daude zazpiga-
rren postuan, bi garaipenekin.
Falta diren hiru jardunaldietan
Agirre-Iztueta bikoak nahikoa
du garaipen bat lortzea seigarren
postua ziurtatzeko. Asteburuan
Ibarran jokatu dute txapelketako
partida, eta galdu egin dute Da-
rio eta Bikufiaren aurka, 18-22.
Albiste okerrena, ordea, Iztuetak
berriro ere eskuko minez bukatu
zuela partida izan da.

Lehen aldiz profesionalen partidajokatu da Ibarrako Belabieta frontoian, eta horrez gain,
bertarajoandako 175 zale inguruk herriko pilotari gazteak ikusteko aukera izan dute. Martxel
Iztuetatolosarrak eta Agirrek galdu egin dute Dario eta Bikuiiaren aurka promozio mailako
txapelketako partida. Gazteei dagokionez, Goikoetxea, Perurena eta Castro ibartarrak aritu
dirajokatzen etaberaiekin Gorostidi amezketarra. Perurenak eta Castrok eraman dute garai-
pena,22-8, Gorostidi eta Goikoetxearen aurka. . GARCIALANDA

Ibai Makazaga eta
OihanaKortazar
izan dira azkarrenak

300 parte hartzaile inguru izan dira V. Negu Trailean,
eta emakumezkoetan Oihana Kortazar mutrikuarra eta
gizonezkoetan Ibai Makazaga oriotarra izan dira garaileak

’v
.%
Berastegi

%)&nda e

Podiuma osatuzuten Iehen hiru emakumezkoak eta glzonezkoak IRATISAIZAR

Leyre Carrasco Berastegi

Giro aparta izan zen igande goi-
zean Berastegin. Izan ere, Negu
Trail lasterketako edizio berria
izan zuten jokoan, bosgarrena,
hain justu. Tenperatura hotza
eta bidean lokatza izan bazuten
ere, hori ez zen oztopo izan parte
hartu zuten korrikalarientzat.
Aurtengoan ere 300 korrikalari
inguru izan ziren guztira, baina
Ibai Makazaga oriotarrak
(01.23.22) eta Oihana Kortazar
mutrikuarrak (01.38.08) eraman
Zuten garaipena.

Makazagak atzetik izan zituen
helmugara pare-parean iritsi zi-

ren Xabier Lete ofiatiarra
(01.23.38) eta Goar Lopetegi ibar-
tarra (01.23.39). Emakumezkoen
sailkapena, berriz, ez da hain pa-
rekatua izan. Oihana Zubillaga
anoetarra izan da bigarren, eta
honek 01.39.24ko denborarekin
zeharkatu du helmuga. Minutu
gutxira iritsi da hirugarren pos-
tuan sailkatu den Laiane Arros-
pide tolosarra (01.43.43).
Berastegiarrek aurtengoan po-
diuma egitea lortu ez bazuten
ere, helmugara iritsi ziren lehen
herritarrentzako oroigarriak ere
izan zituzten. Gizonezkoetan le-
hen herritarra Iban Agirrezabala
(1.29.23) izan zen, eta emaku-

Qt ArlQn jarrita
Urola Kostako
eta Goierriko

Hitzetan DOAN

SAILKAPENAK

GIZONEZKOAK

1.IbaiMakazaga 12322
2. Xabier Lete 12338
3.Goar Lopetegi 12339
EMAKUMEZKOAK

1. Oihana Kortazar 138.28
2.0ihana Zubillaga 1.39.24
3.Laiane Arrospide 143.43
HERRITARRAK

1.Iban Agirrezabala 129.23
1.MaitaneLizartza 20533

mezkoetan lehena, berriz, Mai-
tane Lizartza (02.05.33).

ROLATXAPELDUNAK |

Behar Zana elkarteko Aitziber Ugaldek eta Beatriz Unzuek
GipuzKkoako Binakako Bola Txapelketairabazi dute. Larun-
bateanjokatu zenfinala, Zeraingo Liztormendibolatokian.
Emakumezkoetan laubikote lehiatu ziren eta bi pasa ziren fi-
nalera: Aitziber Ugalde-Beatriz Unzue eta Miren Makatzaga-
Garbifie Alustiza. Gizonezkoetan, Astigarraga eta Hernaniko
Mikel Arroyo eta Joxe Mari Etxebeste izan ziren txapelak jan-
tzizituztenak. GOERRKOHITZA

SAGARDO SOLIDARIOA

Casino Elkarteak antolatuta, V. Txotx Solidarioa egin zuten
ostiralgauean Tolosako Zerkausian, Asdent GKE-arilagun-
tzeko helburuarekin. Puntako hiru txirrindulari gonbidatu
zituzten aurten eta guztira 5.610 euro bildu zituzten Asdent
GKE-rentzat. Bertanizan ziren Abraham Olano anoetarra,
Migel Indurain eta Frantziako Tourrean parte hartuzuenle-
henibartarra, Modesto Urrutibeazkoa. Afarirako sagardote-
giko menu klasikoaizan zuten, eta zuzeneko musikarekin gi-
rotuzuten gaua. JoSUARTUTXA

Eskelak orain merkeago!
TXIKIA (82mm X 63,5mm): 130 € ® Harpidedunentzat 65€
HANDIA (124mm X 63,5mm): 180 € ¢ Harpidedunentzat 90€
ESKERTZA (38mm X 63,5mm): 80 € ¢ Harpidedunentzat 40¢€

bez barne

ESKELAK ¢ ataria@ataria.eus * Tel.: 943-65 56 95
Astelehenetik asteazkenera 18:30ak arte hartzen ditugu * Ostegunetan 11:00k arte hartzen ditugu

Argitaratzailea:

Tolosaldeko Komunikazio Taldea SM

Lege Gordailua: SS-1323-2013
Koordinatzailea: Rebeka Calvo Gonzalez
Kudeatzailea: Iban Urdapilleta Alkizalete
Egoitza: San Esteban, 20, Tolosa.
Telefonoa: 9436556 95.

E-posta: ataria@ataria.eus

Publizitatea: 661678 818. publi@ataria.eus

Tolosa: 687 410 082. tolosa@ataria.eus
Villabona-Aiztondo: 687 410 022.
villabona-aiztondo@ataria.eus

Anoetaldea: 637 410022,
anoetaldea@ataria.eus

Ibarraldea: 687 410 118.barraldea@ataria.eus
Alegialdea: 687 410 034.
alegialdea@ataria.eus

Kirolak: 673 06 1132. kirolak@ataria.eus
Bezero arretazerbitzua: 943304346

©

Ataria.eus

ATARIA IRRATIA

Tolosaldeko Ataria diruzlaguntzen duten erakundeak:

Udalak: Abaltzisketa, Aduna, Albiztur, Alegia, Alkiza, Altzo, Amezketa, Anoeta, Asteasu, Baliarrain,
Belauntza, Berastegj, Berrobi, Bidania-Goiatz, Elduain, Gaztelu, Hernialde, Ibarra, Ikaztegieta,
Irura, Larraul, Leaburu-Txarama, Lizartza, Orendain, Orexa, Tolosa, Amasa-Villabona eta Zizurkil

Tolosaldeko Komunikazio Taldea SMko kideak:

Tolosaldeko
gizarte
eragileak

Gibel jatearekin eta herriko Otsolar dantza taldearen
emanaldiarekin, Lizartzan inauteriei hasiera eman diote;
datorren asteburuan jarraituko dute, txantxoekin eta dantzekin

Hemen dira inauteriak

Herriko musikariek girotu zuten larunbateko emanaldia. | GARCIALANDA

Imanol GarciaLandalizartza

hiturari jarraituz,
inauteriakiritsi dire-
lairagarri dute Li-
zartzan. Larunbate-
an gibel jatea eta he-
rriko Otsolar dantza taldearen
emanaldia izan zen frontoian.
Txekorrik ez zen izan zuzenean
ekitaldian, baina frontoiko pare-
tan zintzilikatutako irudi batek
ekarri zuen gogora. Ekitaldiaren
hasieran udalbatzak hartu zuen
bere lekua, eta ondoren atsoek
eman zioten hasiera ekitaldiari,
tartean hiru bertso abestuz.

Frontoira joan ziren herritarrek
ere parte hartu zuten kantuan.
Dantza emanaldia oparoa eta
dotorea eskaini zuten Otsolar
dantza taldeko kideek. 40 dan-
tzari inguru aritu ziren, hainbat
adinetakoak, eta beraien trebe-
zia erakutsi zuten. Tartean, On-
ditz Esnaola lizartzarrak eta Jur-
gi Errandonea andoaindarrak
emanaldi berezia eskaini zuten.
Dantza sueltoko hainbat txapel-
keta irabazi dituzte bi dantzari
gazteek. Aipamen berezia ere
merezi dute herriko musikariek:
Jexux Mari Esnaolaren zuzenda-
ritzapean, zuzenean jo zituzten

emanaldiko pieza guztiak. Musi-
kariak, gainera, eskolako haur
bezala mozorrotuta egon ziren.
Emanaldia baliatu zuten go-
gora ekartzeko aurten Eskola
Txikien festa herrian egingo
dela. Saioan dantza bat eskola
txikien abestiarekin osatu zuten,
eta mahai bat ere jarri zuten
frontoian bertan, festaren ingu-
ruko materiala salduz.
Emanaldia bukatzean, bazkal-
tzerajoan ziren partaideak. Festa
giroa piztu da dagoeneko Lizar-
tzan, eta datorren asteburuan
izango du jarraipena. Orduan,
mozorroen txanda izango da.

AGENDA

Altzo. Ibilgailuaren erabilera parte-
katu etakolektiboabultzatuz hitzal-
dia, Eusko Car Sharing Elkartearen
eskutik. Batzarremurion, 18:00etan.
Amasa-Villabona. Kafe kapsulak
gaikabiltzeareningurukoinformazio
puntuga,10:00etatik aurrera.
lkaztegieta. 2023ko San Lorentzo
jaiak antolatzeko bilera, herriko Kul-
turaMahaiak deituta. Udaletxean,
17:30ean.

Tolosa. Alde Zaharreko bizilagunen
bilera, egin dituzten pausoenberri
emateko etaudalariegindako eska-
kizunen ondoren jasotako erantzu-
naaztertzeko. ApaizEtxean,
20:00etan.

Zizurkil. Monica Leivak gidatutako
tertulialiterarioa. Patrick Devillen
Peste & Coleralanaaztertuko dute,
Plazida Otanoliburutegian,
18:00etan.

3 28KANALA

08:00.Kirolak Tolosaldean

11:30. Tolosaldea Gertutik

15:00. Elkarrizkettap (JurgiEkiza)
17:00. Eugeniren txokoa (Josetxo
Perez)

21:30. Tolosaldea Gertutik

() ATARIAIRRATIA

09:00.Eguraldia. lker Ibarluzeare-
kin eguraldiiragarpena.

10:00. Patxadaz. Elkarrizketak.
12:30. Pasahitza. Albisteak.

14:00. Telesailak. Alain Rekondo.

18:00. Amalurra. Ingurumena.

ASTEARTEAQ/

20:00. Eskuahaldunak. Artearibu-
ruzko saioa.

<+FARMAZIAK
|Gaur

IBARRA. Egunekoa. Edurne Mujika
Martinez.EuskalHerria, 3.
943670915.

TOLOSA. Gauekoa. L eire Andres
Morant. Zabalarretalorategiak, 1.
94367 3849.

#%, EGURALDIA

Gaur. Giro nahasia. Goizean
Q zehar hodeiak nagusituz

joango diraetahodeihauek
tarteka zaparrada txikiren bat utzi-
ko dute, berezikiegunaren erdiko
orduetan. Azken orduetan giro
nahiko ateriaizango da. Ipar/ipar-
ekialdeko haizeaibiliko da etaten-
peratura jaitsiegingo da, 5-7 gra-
duanjoz goia. Botatzen duena
600-700 metrotik goraelurretan

izangoda.
E dugu.Egunosoanzehar ho-

deiak eta ostarteak tarte-
katuko dira, ostarteak ugariagoak
izango direlarik egunarenbigarren
zatian. Goizean hala ere, ateriegongo
da.Ekialdeko haizeaibiliko daetaten-
peraturaigo egingo da, 8-10 graduan
joz goia.

Bihar. Girolasaiaizango

ToLoSALDEKO ATARIAK ez du bere gain
hartzen egunkarian adierazitako esa-
nen etairitzien erantzukizunik.

ISASTEGI

~ SAGARDOTEGIA~

DASTATU
UZTA BERRIA

AURTEN OSTIRAL
EGUERDIETAN ERE

TOLOSATIK AUTOBUSA

ALDABA TXIKI AUZOA-TOLOSA (GIPUZKOA) TEL: 943 65 29 64

ZABALIK!

ISASTEGL.COM




